
Shri Parashurama Stotram

ஶ்ரீபரஶுராமஸ்தோத்ரம்

ஶ்ரீபரஶுராமமந்த்ரோ யதா² மந்த்ரமஹார்ணவே ப்ரதிபாதி³த: -

“ௐ ராँ ராँ ௐ ராँ ராँ ௐ பரஶுஹஸ்தாய நம:”இதி மூலமந்த்ர: ।
அத² பரஶுராமகா³யத்ரீமந்த்ரஸ்தத்ரைவ யதா²-
“ௐ ஜாமத³க்³ந்யாய வித்³மஹே மஹாவீராய தீ⁴மஹி ।

தந்ந: பரஶுராம ப்ரசோத³யாத்”இதி ।
அத²அங்க³ந்யாஸ: ।
ௐ ஜாமத³க்³ந்யாய ஹ்ரு’த³யாய நம: ।
ௐ வித்³மஹே ஶிரஸே ஸ்வாஹா ।
ௐ மஹாவீராய ஶிகா²யை வஷட் ।
ௐ தீ⁴மஹி கவசாய ஹும் ।
ௐ தந்ந: பரஶுராமோ நேத்ரத்ரயாய வௌஷட் ।
ௐ ப்ரசோத³யாத³ஸ்த்ராய ப²ட் ।
இதி ஷட³ங்க³ந்யாஸ:॥
அத² கரந்யாஸ: ।
ௐ ஜாமத³க்³ந்யாய அங்கு³ஷ்டா²ப்⁴யாம் நம: ।
ௐ வித்³மஹே தர்ஜநீப்⁴யாம் நம: ।
ௐ மஹாவீராய மத்⁴யமாப்⁴யாம் நம: ।
ௐ தீ⁴மஹி அநாமிகாப்⁴யாம் நம: ।
ௐ தந்ந: பரஶுராமோ கநிஷ்டி²காப்⁴யாம் நம: ।
ௐ ப்ரசோத³யாத் கரதலகரப்ரு’ஷ்டா²ப்⁴யாம் நம:॥
த்⁴யாநம் -

ஸம்பூர்ணா விலஸந்தி ஸோபநிஷதோ³ வேதோ³பவேதோ³ புர:
ப்ரு’ஷ்டே² மார்க³ணபூர்ணதூணவிலஸத்கோத³ண்ட³த³ண்டோ³ மஹாந் ।
ப³ர்ஹிஷ்டோமகமண்ட³லூ ச பரஶு பாண்யோர்வஹந் ஶாஸ்த்ரவித்
ஶாபே ஶாஸ்த்ரவரே ச பேஷலகர:ஶ்ரீபா⁴ர்க³வோ ப்⁴ராஜதே ॥ 1॥

ஶ்ரீபரஶுராமஸ்தோத்ரம்

மத்தக்ஷத்ரியக்ரு’த்தகண்ட²விக³லத்³ரக்தௌக⁴ஸம்ப்லாவிதம்
ப⁴க்தாऽநுக்³ரஹணம் கடோ²ரபரஶும் த்⁴ரு’த்வாऽவதீர்யாऽது⁴நா ।
த்³ரு’ப்தோத்³த³ண்ட³து³ரீஹது³ஷ்டத³மநோ தீ³நாऽऽவலீபாலகோ
த⁴ர்மோத்³தா⁴ரது⁴ரந்த⁴ரோ ப்⁴ரு’கு³வரோ ராம:ஸமுஜ்ஜ்ரு’ம்ப⁴தாம் ॥ 2॥
ஶ்ரீமத்³ரேணுகயா த்⁴ரு’தம் ஸ்வஜட²ரே பூ⁴பா⁴ரநாஶாய யத்
ஶ்ரீமத்³பா⁴ர்க³வஜாமத³க்³ந்யமதுலம் ராமாபி⁴தா⁴நம் மஹ: ।
த்³ரு’ப்யத்பார்தி²வவ்ரு’ந்த³காநநலலஜ்ஜ்வாலாட்⁴யவைஶ்வாநர-
ஶ்சண்டீ³ப்ராணபதிப்ரியஸ்ய பரஶோராதா³யி தத்ஸம்ஸ்தும:॥ 3॥
லக்ஷ்மீபதேருரஸி ரோஷகஷாயிதாக்ஷ:

பாத³ப்ரஹாரமகரோந்முநிபுங்க³வோ ய: ।
ப்³ரஹ்மர்ஷிவ்ரு’ந்த³பரிசும்பி³தபாத³பத்³ம:
ஸ ஶ்ரீப்⁴ரு’கு³ர்ஜயதி விப்ரகுலப்ரகாஶ:॥ 4॥
ஶ்ரீமாநுதா³ரசரிதோ ஜயதாத³ஜஸ்ரம்
ப்³ரஹ்மர்ஷிஸோமஜமத³க்³நிரிதி ப்ரஸித்³த:⁴ ।
த்³ரு’ப்யந்ந்ரு’பாந்தகரணம் தநயம் ப்ரஸூய
யேநாऽகி²லம் ஜக³தி³த³ம் பரிதோ வ்யரக்ஷி ॥ 5॥
ஸம்பூர்ணபூ⁴மிக³தவீரமஹீக³தாநா
மந்யாயமாஶ்ரிதவதாம் ப்ரமதோ³த்³த⁴தாநாம் ।
ஸா காலராத்ரிரிவ நாஶகரீ ஸமந்தாத்
ஶ்ரீரேணுகா ப⁴க³வதீ விஜயாய பூ⁴யாத் ॥ 6॥
தே³வேந யேந ததமஸ்தி ஸமஸ்தமேத-
த்³விஶ்வம் ஸ்வஶக்திக²சிதம் ஸ்வவிலாஸரூபம் ।
தம் த்வாம் மஹர்ஷிக³ணபூஜிதபாத³பத்³மம்
ஸர்வாத்மநா ப்⁴ரு’கு³வரம் ஶரணம் ப⁴ஜாம:॥ 7॥
த⁴ர்மத்³விஷாம் நியமநாய க்³ரு’ஹீததீ³க்ஷம்
ஶ்ரீரேணுகாப⁴க³வதீஜட²ராத்ப்ரஸூதம் ।
ஶ்ரீபா⁴ர்க³வஸ்ய ஜமத³க்³நிமுநே:ஸுபுத்ரம்
ராமம் லஸத்பரஶுபாணிதலம் நமாம:॥ 8॥
ஸ்பூ²ர்ஜந்மதோ³த்³த⁴தந்ரு’பாவலிகாநநாऽऽலீ-

ர்த³க்³த்⁴வா மஹீஸுரக³ணாந்பரிரக்ஷ்ய ப³ந்தூ⁴ந் ।

த்ராதம் பு⁴வஸ்தலமித³ம் ப⁴வதா ஸமஸ்தம்
ஸம்ப்ராப்ய க²ண்ட³பரஶோ: பரஶும் ப்ரஸந்நாத் ॥ 9॥
லோகத்ரயாऽதுலபராக்ரமஜந்மபூ⁴மே:
ஶீர்ஷம் நிக்ரு’த்ய க்ரு’தவீர்யஸுதாऽர்ஜுநஸ்ய ।
த்ரி:ஸப்தவாரமகரோர்வஸுதா⁴ம் ஸமஸ்தாம்
நி:க்ஷத்ரியாம் ஸ்வபித்ரு’தர்பணகாமநாயா:॥ 10॥
து³ர்நீதபார்தி²வகத³ம்ப³நிக்ரு’த்தஶீர்ஷ-

க்³ராவத்³ரவத்³ருதி⁴ரஸித்³த⁴து⁴நீஜலௌகை: ⁴ ।
ஆகண்ட²தோ நிஜபித்ரூ’ந்பரிதர்ப்ய பஶ்சாத்
ப்ராதா³த்³ த⁴ராம் வஸுமதீம் கில கஶ்யபாய ॥ 11॥
பாணௌ விலோக்ய பரஶும் ப⁴க³வம்ஸ்த்வதீ³யே
ஸ்த்ரீவேஷபா⁴க்³த³ஶரதோ²ऽபி பலாயிதோऽபூ⁴த் ।
ய:ஸ்வாஸநார்த⁴முபவேஶ்ய புரந்த³ரேண
ஸம்மாநிதோऽப⁴வத³மோக⁴ப³லேந ஶஶ்வத் ॥ 12॥
ஶ்ரீராம ! பா⁴ர்க³வ ! ப⁴வச்சரணாரவிந்த³-
மூலம் ஶரண்யமது⁴நா வயமாக³தா:ஸ்ம: ।
காருண்யபூர்ணஸுத்³ரு’ஶா கில நோऽநுக்³ரு’ஹ்ய
ஶக்திம் நிஜாமநயநாஶகரீம் ப்ரதே³ஹி ॥ 13॥
வாக்சாதுரீ சலதி நோ சதுராநநஸ்ய
யச்சி²க்தவர்ணநவிதௌ⁴ க²லு தத்ர கேயம் ।
அஸ்மாகமல்பவிது³ஷாம் ந்ரு’கி³ரா வராகீ
ஶக்தா ப⁴வேத்தத³பி நாத²! வரம் ப்ரதே³ஹி ॥ 14॥
வீரஶ்ரீஜாமத³க்³ந்யஸ்ய புண்யம் ஸ்தோத்ரமித³ம் நரா: ।
பட²ந்த்யநந்யமநஸோ யேऽர்த²போ³த⁴புரஸ்ஸரம் ॥ 15॥
து:³ஶாஸநாந்தகரணீ பீ⁴மா த⁴ர்மப்ரபோ³தி⁴நீ ।
தேஷாம் கரக³தா ஶக்திஶ்சகாஸ்த்யேவ ந ஸம்ஶய:॥ 16॥
அங்காஷ்டநந்த³ப்ரு’தி²வீமிதவைக்ரமாப்³தே³
வைஶாக² ஶுக்ல கி³ரிஜாதி³வஸே க்³ரஹேஶே ।
மார்தண்ட³தீர்த²ப⁴வநே ஜமத³க்³நிபுத்ர-

parashurAmastotram3.pdf 3



ஶ்ரீபரஶுராமஸ்தோத்ரம்

ஸ்தோத்ரம் வ்யதா⁴யி விது³ஷாऽம்ரு’த்வாக்³ப⁴வேந ॥ 17॥
இதி ஶ்ரீஸர்வதந்த்ரஸ்வதந்த்ர மஹாமஹிம ஆசார்ய
ஶ்ரீமத³ம்ரு’தவாக்³ப⁴வப்ரணீதம் ஶ்ரீ பரஶுராமஸ்தோத்ரம் ஸம்பூர்ணம் ।
விதி⁴ந்யாஸபூர்வகஜபாத்³ ப்³ரஹ்மதேஜப்ராப்திர்ப⁴வதீதி மே மதி: ।
தந்த்ரோக்த சமத்காரிக மந்த்ர த்⁴யாநம் -

ஸாத்விகம் ஶ்வேதவர்ணம் ச ப⁴ஸ்மோத்³தூ⁴லிதவிக்³ரஹம்
அக்³ரிஹோத்ரஸ்த²லாஸீநம் நாநாமுநிக³ணாவ்ரு’தம் ।
கம்பா³ஸநமாரூட⁴ம் ஸ்வர்ணதாரகுஶாங்கு³லிம்
ஶ்வேதவஸ்த்ரத்³வயோபேதம் ஜுஹ்வந்தம் ராமமாஶ்ரயே ॥
ௐ அஸ்ய மந்த்ரஸ்ய பா⁴ரத்³வாஜ ரு’ஷி:, கா³யத்ரீ ச²ந்த:³,
ஶ்ரீபரஶுராமோ தே³வதா மநோகாமநா ப்ராப்தயே ஜபே விநியோக:³ ।
மந்த்ர: -
ௐ ப்³ரஹ்மக்ஷேத்ராய வித்³மஹே க்ஷத்ரியாந்தாய தி⁴மஹி தந்நோ ராம: ப்ரசோத³யாத்
।
(இதி)

